
AHOLINI IJTIMOIY HIMOYA QILISH 
INSTITUTLARI SHAKLLANISHINING XORIJ 

TAJRIBALARI
Bobonov N.H.
Milliy Universiteti 

“Iqtisodiyot nazariyasi”
 kafedrasi katta o‘qituvchisi 

Annotatsiya: Mazkur maqolada aholini ijtimoiy himoya qilishning Markaziy va Sharqiy Yevropa hamda MDH mamlakatlari 
tajribasi yoritilgan. Bunda alohida e’tibor aholini ijtimoiy himoya qilishning sotsial-demokratik modeli (Skandinaviya 
mamlakatlari), konservativ modeli (asosan Yevropa mamlakatlari) hamda liberal modeli (Buyuk Britaniya, AQSh) asosidagi 
yondashuvlarga qaratilgan.

Kalit soʻzlar: aholi, ijtimoiy himoya, sog‘liqni saqlash, ishsizlikni bartaraf etish, pensiya ta’minoti, ijtimoiy sug‘urta, iqtisodiy 
rivojlanish, demografik tendensiyalar, madaniy qadriyatlar.
Abstract: Mazkur maqolada aholini ijtimoiy himoya qilishning Markaziy va Sharqiy Yevropa hamda MDH mamlakatlari 
tajribasi yoritilgan. Bunda alohida e’tibor aholini ijtimoiy himoya qilishning sotsial-demokratik modeli (Skandinaviya 
mamlakatlari), konservativ modeli (asosan Yevropa mamlakatlari) hamda liberal modeli (Buyuk Britaniya, AQSh) asosidagi 
yondashuvlarga qaratilgan.

Key words: aholi, ijtimoiy himoya, sog‘liqni saqlash, ishsizlikni bartaraf etish, pensiya ta’minoti, ijtimoiy sug‘urta, iqtisodiy 
rivojlanish, demografik tendensiyalar, madaniy qadriyatlar.
Аннотация: В данной статье рассматривается опыт стран Центральной и Восточной Европы, а также стран 
СНГ в сфере социальной защиты населения. Особое внимание уделено подходам, основанным на социальных 
моделях: социал-демократической (страны Скандинавии), консервативной (в основном европейские страны) и 
либеральной (Великобритания, США).

Ключевые слова: население, социальная защита, здравоохранение, сокращение безработицы, пенсионное 
обеспечение, социальное страхование, экономическое развитие, демографические тенденции, культурные 
ценности.

K I R I S H
Dunyo mamlakatlari tajribalariga asoslanib aytishimiz mumkinki, aholini ijtimoiy himoya qilish sohasida 

davlat asosiy o‘rin tutadi. Davlat institutlarining samarali faoliyati ijobiy tendensiyalarni yaratishga olib keladi. 
Institutsional o‘zgarishlarning xorijiy tajribasi va uni amaliyotda samarali qo‘llash yo‘nalishlarini o‘rganib chiqish 
va institutsional o‘zgarishlarni keltirib chiqish muhim ahamiyatga ega.

Aholini ijtimoiy himoya qilish sohasida bir qancha xorijiy davlatlar tajribasini ko‘rib chiqamiz.
Mamlakatimiz hukumati quyidagi xalqaro tashkilotlar: Birlashgan Millatlar Tashkiloti (BMT), Xalqaro 

Mehnat Tashkiloti, Yevropa Ittifoqi tavsiyalari va Inson huquqlari umumjahon deklaratsiyasi asosida aholini 
ijtimoiy himoya qilish tizimini shakllantirish bo‘yicha davlat siyosatini belgilaydi. (Ijtimoiy Xartiya, Yevropa ijtimoiy 
xavfsizlik kodeksi va boshqa huquqiy hujjatlar)

“Xalqaro mehnat tashkilotining “Ijtimoiy ta’minotning minimal standartlari to‘g‘risida”gi 102-sonli 
konvensiyasiga muvofiq, aholini ijtimoiy himoya qilishning asosi ijtimoiy ta’minot bo‘lib, uning maqsadlari: 
ijtimoiy-iqtisodiy taraqqiyotga ko‘maklashish, farovonlikni oshirish - odamlarning mehnat sharoitlarini yaratish 
va yaxshilash, inson huquqlarini himoya qilishdir.” 1

Xalqaro ijtimoiy himoya amaliyotining ko‘p qirrali jarayonlarini o‘rganish orqali ushbu tadqiqot inklyuziv va 
samarali ijtimoiy himoya tizimini rivojlantirish bo‘yicha global muhokamaga hissa qo‘shishga intiladi.

1	 Бахтиёров Б.Б. Ўзбекистонда аҳолини ижтимоий ҳимоя қилиш тизимининг ҳуқуқий-институционал асосларини ривожланиш 
босқичлари // «Таълим тизимида ижтимоий-гуманитар фанлар» журнали. Тошкент, 2019. –№ 3, 16-29-б. 

Ijtimoiy islohotlarning jahon tajribasi keng va rang-barangdir. Bu borada hech qanday tayyor ravon 
yechimlari mavjud emas. Xorijiy mamlakatlar tajribasidan mexanik nusxa ko‘chirishga yul qo‘yib bo‘lmaydi. 
Bunda mamlakatning an’analari, xususiyatlari va haqiqiy imkoniyatlarini hisobga olgan holda foydalanish 
mumkin bo‘lgan jihatlarini inobatga olish muhimdir. 

T A H L I L  V A  N A T I J A L A R
Bozor munosabatlariga o‘tgan Markaziy va Sharqiy Yevropa hamda MDH mamlakatlari tajribasi shuni 

ko‘rsatadiki, bozor faqat ijtimoiy himoyaning ishonchli tizimi sharoitidagina normal faoliyat ko‘rsatishi mumkin. 
“XX-asrning ikkinchi yarmi, Yevropa davlatlari uchun Farovonlik davlati konsepsiyasiga asoslangan ijtimoiy 

himoya elementlarining shakllanishi bilan tavsiflangan. Biroq, “davlat faoliyati” bozorda raqobatning buzilishiga 
olib keldi, mehnatni rag‘batlantirishning pasayishi kuzatildi, teng ijtimoiy farovonlik tamoyillari fuqarolarning 
farovonlik darajasini faqat yomonlashtirdi, bu muqarrar ravishda qashshoqlikning va ishsizlikning oshishiga 
olib keldi”2. Shu bilan birga, teng huquqli ijtimoiy yordam tamoyillari va boshqa salbiy ijtimoiy omillar zamonaviy 
jahon amaliyotida aholini ijtimoiy himoya qilish bo‘yicha davlat siyosatining eng muvaffaqiyatli versiyalaridan 
biriga aylangan yangi ijtimoiy himoya tizimlarining rivojlanishiga yordam berdi.

Aholini ijtimoiy himoya qilishning Shvetsiya modeli ijtimoiy siyosatni qayta tiklashga qaratilgan farovonlik 
davlati g‘oyalarini o‘zida mujassam etgan.

Birinchi navbatda oila, sog‘liqni saqlash, ta’lim va boshqalarga asoslangan ijtimoiy sohadagi muammolarni 
hal qilish Shvetsiya modelining asosiy tamoyillari – ijtimoiy ishonch, birdamlik, demokratiya, tenglik, adolat, 
universallik, jamoaviylik.

“Shvetsiya modeli - shaxsning ijtimoiy-iqtisodiy holatidan deyarli mustaqil ravishda, progressiv soliqqa tortish 
tizimi orqali kafolatlangan davlat ijtimoiy ta’minotini o‘z ichiga oladi. U mulkiy munosabatlarni keng qamrovli 
o‘zgartirishga, iqtisodiy demokratiyaga va siyosiy hamda ijtimoiy demokratiya bilan bir qatorda, ijtimoiy isloh 
qilingan kapitalizm doirasida yangi jamiyat qurishga qaratilgan edi”3. Iqtisodiy samaradorlik va jahon bozoridagi 
raqobatbardoshlik ijtimoiy dasturlarni amalga oshirish uchun barcha zarur shart-sharoitlarni yaratmoqda. 

Shvetsiya modelining asosiy maqsadi – aholining tengligi va to‘liq bandligi, modelning asosiy tarkibiy 
qismlari – universal ijtimoiy ta’minot tizimi, ijtimoiy xizmatlar ko‘rsatuvchi rivojlangan davlat xizmatlari sektori, 
ish haqi sohasidagi birdamlik siyosati hamda faol bandlik siyosatini amalga oshirishdan iborat. 

O‘zbekiston uchun Shvetsiya modeli tajribasining demokratik tamoyillari dolzarb bo‘lib, ijtimoiy himoyaning 
o‘zbek modelini yaratish jarayonida uning rivojlantirish yo‘nalishlarini belgilashda foydalanish mumkin. 

Institutsional o‘zgarishlarning ijtimoiy-liberal (neoliberal) modelini, ya’ni, ordoliberalizm nazariyasini 
qo‘llagan Olmoniya (Germaniya) tajribasini o‘rganish muhimdir. 

Germaniya aholisini ijtimoiy himoya qilishni tashkil etish asoslarini ko‘rib chiqaylik. Avvalo shuni 
ta’kidlaymizki, ijtimoiy himoya sohasidagi ijtimoiy siyosat ham mehnatga layoqatli, ham ishlamaydigan aholiga 
taalluqlidir. Bular turli kasb egalari, maktab o‘quvchilari, talabalar, uy bekalari, keksalar, nogironlar va boshqa 
ijtimoiy xizmatlardan foydalanadiganlardir. 

Olmon olimlari V.Gutnik, L.Erxard fikriga ko‘ra, “Eng yaxshi ijtimoiy tartibga jamiyat uchun zarur mahsulotni 
qayta taqsimlash orqali erishiladi; ko‘proq ijtimoiy yordam ko‘rsatiladigan mamlakat emas, balki ijtimoiy 
yordamga muhtojlar eng kam darajasiga erishish lozimdir”4. 

Binobarin, aholini ijtimoiy himoya qilish tizimi jamiyatning iqtisodiy, ijtimoiy, siyosiy va madaniy o‘ziga 
xosligidan kelib chiqqan holda, muayyan davlatning o‘ziga xos xususiyatlarini hisobga olgan holda qurilishi 
kerak. Qolaversa, sog‘liqni saqlash, ta’lim, fan, madaniyat va boshqa sohalardagi ijtimoiy muammolarni 
hal qilmasdan turib, iqtisodiy salohiyatni yuksaltirish mumkin emas. Barcha fuqarolar uchun doimo bir xil 
“boshlang‘ich imkoniyatlar”ga ega shaxs turadi. Hushyor siyosatchilar davlat dasturlari nafaqat jamiyatda 
ijtimoiy-siyosiy barqarorlikni saqlash, balki mamlakat iqtisodiy taraqqiyotida ham muhim ahamiyatga ega 
ekanligini anglab yetganlar.

Amerika Qo‘shma Shtatlarida aholini ijtimoiy himoya qilishni tashkil qilishni ko‘rib chiqadigan bo‘lsak, 1935-
yil 14-avgustdagi “Ijtimoiy ta’minot to‘g‘risida”gi qonun davlat tarixidagi ilk qonun hisoblanadi. AQSh yirik ijtimoiy 
dasturlarini Yevropa mamlakatlariga qaraganda kechroq joriy qildi. Ikkinchi jahon urushi tugagandan so‘ng, 
AQShda davlat tomonidan tartibga solishning maqsad va usullari bo‘yicha jamoatchilik liberal-konservativ 
konsensus vujudga keldi va bozor iqtisodiyoti huquqiy asosda ekanligini e’tirof etish asosida ijtimoiy davlat 

2	 Бахтиёров Б.Б. Ўзбекистонда аҳолига ижтимоий хизмат кўрсатишнинг ҳозирги ҳолати ва ривожланиш тенденциялари. // 
«Biznes-Эксперт» журнали. Тошкент, 2019. – № 2, 59-64-б.

3	 Абулқосимов Х.П. Ўзбекистонда ижтимоий хавфсизликни таъминлашнинг айрим масалалари// Ж. Иқтисод ва молия//
Экономика и финансы, 2019 йил, 2-сон, 27-35-б.

4	 Look At The Transformational Nature Of Economic Power July 2019 Young Scientist 7(71). -https://www.researchgate.
net/publication/335268818_LOOK_AT_THE_TRANSFORMATIONAL_NATURE_OF_ECONOMIC_POWER, Эрхард Л. 
“Благосостояние для всех” М. Дело-2001. -http://www.vixri.ru/d/Erxard%20Ljudvig%20_Blagosostojanie%20dlja%20vsex..pdf. 

konsepsiyasi qabul qilindi. Bunday tizim tengsizlikni bartaraf etishga qodir emas. 
Amerika Qo‘shma Shtatlarida davlat xizmatlarining ishi biznes qonunlariga muvofiq, marketing modeliga 

asoslanadi. Fuqaro va boshqaruv apparati o‘rtasidagi munosabatlarning “bozorlashuvi” ham mansabdor 
shaxslar faoliyati samaradorligini oshirishga yordam berdi, chunki davlat apparati xizmatlarining “mijozi”, 
“mijoz”, “iste’molchi” pozitsiyasi. Psixologik jihatdan “arizachi” pozitsiyasidan tubdan farq qiladi. 

Kambag‘allik iborasi “o‘z jamoalarida ma’lum tovar va xizmatlar savatini sotib olish uchun yetarli daromadga 
ega bo‘lmagan” odamlarga nisbatan qo‘llaniladi. “Mamlakatda kambag‘allik darajasi 2018 yilda 8,7 foizni (2015 
yilda 12,1 foiz, 2016 yilda 10,6 foiz, 2017 yilda 9,5 foiz) tashkil etdi.”5

Alohida guruhga Shvetsiya, Norvegiya va Finlyandiya mamlakatlari kiradi, ular ijtimoiy himoya tizimining 
Skandinaviya modelini qo‘llaydilar. Farqi shundaki, ijtimoiy ta’minot tizimning elementi sifatida bu mamlakatlarda 
boshqa Yevropa mamlakatlariga qaraganda ko‘proq qo‘llaniladi. 

Bu modellar deyarli hech qachon sof shaklda topilmasa ham, aksincha, aralash xarakterga ega va 
transformatsiya jarayonida bo‘lsa-da, turli mamlakatlarda mavjud bo‘lgan ijtimoiy yordamga yondashuvlarni 
keyingi tahlil qilish uchun ularni ko‘rib chiqish kerak.

- Sotsial-demokratik model (Skandinaviya mamlakatlari).
- Konservativ model (asosan Yevropa mamlakatlari)
- Liberal model (Buyuk Britaniya, AQSh).

1- jadval. Aholini ijtimoiy himoya qilish modellari6.
№ Model Asosiy xususiyatlari Izoh (yutuq va kamchiliklar)

1.
Sotsial-demo-kratik 
model (Skandinaviya 
mamlakatlari).

ijtimoiy siyosatni qayta tiklashga qaratilgan 
farovonlik davlati g‘oyalarini o‘zida mujassam 
etgan ijtimoiy himoya tizimining bu model 
Shvetsiya, Norvegiya va Finlyandiya 
mamlakatlarida qullaniladi 

oila, sog‘liqni saqlash, ta’limga 
qaratil-anligi

2.
Konservativ model 
(asosan Yevropa 
mamla-katlari)

ijtimoiy himoya sohasidagi ijtimoiy siyosat ham 
mehnatga layoqatli, ham ishlamaydigan aholiga 
taalluqlidir

aholining eng muhtoj guruhlarini 
davlat tomonidan ta’min-lashga 
qaratilgan rivojlangan tabaqa-
lashtirilganligi

3. Liberal model (Buyuk 
Britaniya, AQSh)

ijtimoiy himoyaning Amerika modeli davlat 
xizmatlarini “bozorlashtirish” jarayonlari bilan birga 
bozor mexanizmiga qaratilgan

ijtimoiy ta’minot sohasida soliq 
imtiyozlari keng qo‘llaniladi

Davlat tomonidan tanlangan ijtimoiy himoya modellari ham ko‘p jihatdan an’analarga bog‘liq. Masalan, 
individualizm an’analari va ularning antipodamkorlik an’analari AQSh va Shvetsiyada turli ijtimoiy ta’minot 
tizimlarini vujudga keltirdi. 

Aholini ijtimoiy himoya qilish institutlarini shakllantirish har qanday zamonaviy jamiyatning hal qiluvchi 
jihati hisoblanadi. Xorijiy davlatlar o‘z fuqarolarining ehtiyojlarini qondirish uchun turli yondashuv va tizimlarni 
ishlab chiqdilar. Boshqa xalqlar tajribasini o‘rganib chiqib, samarali ijtimoiy himoya institutlarini yaratishda ilg‘or 
tajribalar va yuzaga kelishi mumkin bo‘lgan xatolar haqida qimmatli tushunchalarga ega bo‘lish mumkin.

X U L O S A  V A  T A K L I F L A R
Ijtimoiy himoya institutlarini shakllantirish murakkab va ko‘p qirrali jarayon bo‘lib, u nafaqat iqtisodiy, balki 

demografik, madaniy, siyosiy va institutsional omillarni chuqur tahlil qilishni talab qiladi. Bu tizimni samarali 
tashkil etish, aholining turli qatlamlarini, ayniqsa ijtimoiy zaif guruhlarni qo‘llab-quvvatlashda muhim ahamiyat 
kasb etadi. Xorijiy davlatlarning aholini ijtimoiy himoya qilish borasidagi tajribasi esa boy bilim manbai sifatida 
ahamiyatlidir.

Skandinaviya mamlakatlarining sotsial-demokratik yondashuvi, Yevropa davlatlaridagi konservativ model 
yoki AQSh va Buyuk Britaniyadagi liberal yondashuvlar orqali ijtimoiy himoya institutlarini tashkil qilishda turli 
xil mexanizmlardan foydalanilayotgani kuzatiladi. Bu yondashuvlar nafaqat tizimlarni solishtirish, balki har bir 
davlat o‘zining siyosiy-iqtisodiy kontekstidan kelib chiqib, mos modelni ishlab chiqishi uchun ham zaruriy asos 
bo‘lib xizmat qiladi.

Shu nuqtai nazardan, ijtimoiy himoya institutlarini takomillashtirishda xalqaro tajriba asosida mahalliy 
ehtiyojlarga moslashtirilgan yondashuvlarni ishlab chiqish va tatbiq etish eng maqbul yo‘ldir.

5	 Statistic Canada. https://www150.statcan.gc.ca/n1/pub/11-627-m/11-627-m2020018-eng.htm
6	 Муаллиф томонидан тузилган

